
ÁKVÖRÐUN SAMEIGINLEGU EES-NEFNDARINNAR  

nr. 243/2025 

frá 24. október 2025 

um breytingu á IX. viðauka (Fjármálaþjónusta) við EES-samninginn 

SAMEIGINLEGA EES-NEFNDIN HEFUR, 

með vísan til samningsins um Evrópska efnahagssvæðið („EES-samningurinn“), einkum 98. gr., 

og að teknu tilliti til eftirfarandi: 

1) Fella ber inn í EES-samninginn reglugerð Evrópuþingsins og ráðsins (ESB) 2023/2631 frá  

22. nóvember 2023 um evrópsk græn skuldabréf og valkvæða skýrslugjöf um skuldabréf sem eru 

markaðssett sem umhverfislega sjálfbær og sjálfbærnitengd skuldabréf (1). 

2) Fella ber inn í EES-samninginn reglugerð Evrópuþingsins og ráðsins (ESB) 2023/2869 frá  

13. desember 2023 um breytingu á ákveðnum reglugerðum að því er varðar stofnun og starfshætti 

eins evrópsks aðgangsstaðar (2). 

3) Þegar EFTA-ríkin skilgreina hvaða lönd skulu vera á listanum yfir ósamvinnuþýðar lögsögur í 

landslögum sínum, skulu þau taka fullt tillit til lista ESB yfir ósamvinnuþýðar lögsögur í skattalegu 

tilliti. 

4) IX. viðauki við EES-samninginn breytist því í samræmi við það, 

SAMÞYKKT ÁKVÖRÐUN ÞESSA: 

1. gr. 

Eftirfarandi er bætt við á eftir lið 29bdc (framseld reglugerð framkvæmdastjórnarinnar (ESB) 2021/528) í 

IX. viðauka við EES-samninginn: 

„29be. 32023 R 2631: Reglugerð Evrópuþingsins og ráðsins (ESB) 2023/2631 frá 22. nóvember 2023 

um evrópsk græn skuldabréf og valkvæða skýrslugjöf um skuldabréf sem eru markaðssett sem 

umhverfislega sjálfbær og sjálfbærnitengd skuldabréf (Stjtíð. ESB L, 2023/2631, 30.11.2023), 

eins og henni var breytt með: 

– 32023 R 2869: Reglugerð Evrópuþingsins og ráðsins (ESB) 2023/2869 frá  

13. desember 2023 (Stjtíð. ESB L, 2023/2869, 20.12.2023). 

Ákvæði reglugerðarinnar skulu, að því er samning þennan varðar, aðlöguð sem hér segir: 

a) Þrátt fyrir ákvæði bókunar 1 við samning þennan, og nema kveðið sé á um annað í þessum 

samningi, ber að skilja hugtökin aðildarríki/n og lögbær yfirvöld þannig að þau taki til 

EFTA-ríkjanna og lögbærra yfirvalda þeirra, í þeirri röð, til viðbótar við merkingu þeirra í 

tilskipuninni. 

b) Ef ekki er kveðið á um annað í samningi þessum, skulu Evrópska verðbréfamarkaðs-

eftirlitsstofnunin og Eftirlitsstofnun EFTA, starfa saman, skiptast á upplýsingum og hafa 

samráð hvor við aðra að því er varðar þessa reglugerð, einkum áður en þær grípa til hvers 

konar aðgerða.  

  

(1)  Stjtíð. ESB L, 2023/2631, 30.11.2023, ELI: http://data.europa.eu/eli/reg/2023/2631/oj  

(2)  Stjtíð. ESB L, 2023/2869, 20.12.2023, ELI: http://data.europa.eu/eli/reg/2023/2869/oj  

c) Tilvísanir í valdheimildir Evrópsku verðbréfamarkaðseftirlitsstofnunarinnar skv. 19. gr. 

reglugerðar Evrópuþingsins og ráðsins (ESB) nr. 1095/2010, ber að skilja sem tilvísanir í 

valdheimildir Eftirlitsstofnunar EFTA að því er varðar EFTA-ríkin í málum sem kveðið er á 

um í, og í samræmi við, lið 31i í þessum viðauka. 

d) Í 9. gr., að því er varðar EFTA-ríkin skulu orðin „ósamvinnuþýðu lögsagnarumdæmi sem 

skilgreint er í landslögum hlutaðeigandi EFTA-ríkis“ koma í stað „lögsögu sem talin er upp í 

I. viðauka við ályktanir ráðsins um endurskoðaða skrá ESB yfir ósamvinnuþýðar lögsögur í 

skattalegu tilliti“. 

e) Ákvarðanir, bráðabirgðaákvarðanir, tilkynningar, einfaldar beiðnir, afturkallanir ákvarðana 

og aðrar ráðstafanir sem Eftirlitsstofnun EFTA grípur til skv. 1. mgr. 22. gr., 2. mgr. 23. gr., 

1. mgr. 24. gr., 2. mgr. 34. gr., 1. mgr. 43. gr., 54.-56. gr. og 59.-61.gr., skulu, án 

ótilhlýðilegrar tafar, samþykktar á grundvelli draga sem Evrópska verðbréfamarkaðs-

eftirlitsstofnunin hefur samið að eigin frumkvæði eða að beiðni Eftirlitsstofnunar EFTA. 

f) Í 1. mgr. 15. gr. a koma orðin „EES-samningurinn“ í stað orðanna „lög Sambandsins“. 

g) í 22. gr.: 

i) í 1. mgr. er orðunum „eða hjá Eftirlitsstofnun EFTA, ef um er að ræða ytri úttektaraðila 

evrópskra grænna skuldabréfa, sem hafa staðfestu í EFTA-ríki“ er bætt við á eftir 

orðunum „Evrópsku verðbréfamarkaðseftirlitsstofnuninni“, 

ii) í 2. mgr. er orðunum „eða Eftirlitsstofnun EFTA, eftir því sem við á“ bætt við á eftir 

orðunum „Evrópsku verðbréfamarkaðseftirlitsstofnuninni“. 

h) Í 2.-5. mgr. 23. gr., 1. mgr. 24. gr. og 1. mgr. 32. gr. er orðunum „eða Eftirlitsstofnun EFTA, 

eftir því sem við á“ bætt við á eftir orðunum „Evrópska verðbréfamarkaðseftirlitsstofnunin“ 

og orðunum „Evrópsku verðbréfamarkaðseftirlitsstofnuninni“. 

i) Í 33. gr.: 

i) í 1. mgr. er orðunum „eða Eftirlitsstofnunar EFTA, ef um er að ræða ytri úttektaraðila 

sem hafa staðfestu í EFTA-ríki“ bætt við á eftir orðunum „Evrópsku verðbréfa-

markaðseftirlitsstofnunarinnar“, 

ii) í 3. og 5. mgr. er orðunum „eða Eftirlitsstofnun EFTA, eftir því sem við á“ bætt við á 

eftir orðunum „Evrópsku verðbréfamarkaðseftirlitsstofnuninni“. 

j) Í 34. gr.: 

i) í 2. mgr. er orðunum „eða Eftirlitsstofnun EFTA, að því er varðar ytri úttektaraðila sem 

hafa staðfestu í EFTA-ríkjunum“ bætt við á eftir „Evrópsku verðbréfamarkaðs-

eftirlitsstofnuninni“, 

ii) í 3. mgr. er orðunum „eða Eftirlitsstofnun EFTA, eftir því sem við á“ bætt við á eftir 

orðunum „Evrópska verðbréfamarkaðseftirlitsstofnunin“. 

k) Í 37. gr. er orðunum „, Eftirlitsstofnunar EFTA“ bætt við á eftir orðunum „Evrópsku 

verðbréfamarkaðseftirlitsstofnunarinnar“ og orðunum „, Eftirlitsstofnun EFTA“ við á eftir 

orðunum „Evrópska verðbréfamarkaðseftirlitsstofnunin“. 

l) Í 43. gr.: 

i) í fyrsta málslið 1. mgr. er orðunum „eða Eftirlitsstofnunar EFTA, ef um er að ræða ytri 

úttektaraðila sem hafa staðfestu í EFTA-ríki“ bætt við á eftir orðunum „sótt um heimild 

til Evrópsku verðbréfamarkaðseftirlitsstofnunarinnar“, 

ii) í a-lið 1. mgr. og 2.-8. mgr. bætist orðin „eða Eftirlitsstofnun EFTA, eftir því sem við 

á“ við á eftir orðunum „Evrópska verðbréfamarkaðseftirlitsstofnunin“, orðunum 

„Evrópsku verðbréfamarkaðseftirlitsstofnunina“ og orðunum „Evrópsku verðbréfa-

markaðseftirlitsstofnuninni“. 

m) Skilja ber vísanir til laga Sambandsins í 6. mgr. 33. gr., 2. mgr. 47. gr. og 4. mgr. 49. gr. sem 

vísanir til EES-samningsins.  

n) Í 54. gr.: 

i) í 1. mgr. er orðunum „eða Eftirlitsstofnun EFTA, ef um er að ræða aðila, sem hafa 

staðfestu í EFTA-ríki“ bætt við á eftir orðunum „Evrópska verðbréfamarkaðs-

eftirlitsstofnunin“, 

ii) í 2., 3., og 5. mgr. er orðunum „eða Eftirlitsstofnun EFTA, eftir því sem við á“ bætt við 

á eftir orðunum „Evrópska verðbréfamarkaðseftirlitsstofnunin“, 

iii) g-liður 3. mgr., að því er varðar EFTA-ríkin, hljóðar sem hér segir: 

„tilgreina réttinn til endurskoðunar EFTA-dómstólsins á ákvörðuninni, í samræmi við 

36. gr. samnings milli EFTA-ríkjanna um stofnun eftirlitsstofnunar og dómstóls.“, 

iv) eftirfarandi undirgrein er bætt við í 5. mgr.: 

„Eftirlitsstofnun EFTA skal framsenda Evrópsku verðbréfamarkaðseftirlitsstofnuninni 

upplýsingar sem tekið var við samkvæmt þessari grein án ótilhlýðilegrar tafar.“. 

o) Í 55. gr.: 

i) í 1. mgr. er orðunum „eða Eftirlitsstofnun(ar) EFTA, ef um er að ræða aðila sem fellur 

undir rannsókn og hefur staðfestu í EFTA-ríki,“ bætt við á eftir orðunum „Evrópska 

verðbréfamarkaðseftirlitsstofnunin“ og orðunum „Evrópsku verðbréfamarkaðs-

eftirlitsstofnunarinnar“, 

ii) í 1. mgr. er eftirfarandi undirgrein bætt við: 

„Embættismenn og aðrir aðilar sem hafa til þess umboð Evrópsku verðbréfa-

markaðseftirlitsstofnunarinnar skulu hafa rétt til að vera Eftirlitsstofnun EFTA til 

aðstoðar við að sinna skyldum sínum samkvæmt þessari grein og hafa rétt til að taka 

þátt í rannsóknum að beiðni Evrópsku verðbréfamarkaðseftirlitsstofnunarinnar.“, 

iii) í 2., 3., 4. og 5. mgr. er orðunum „eða Eftirlitsstofnun EFTA, eftir því sem við á“ bætt 

við á eftir orðunum „Evrópska verðbréfamarkaðseftirlitsstofnunin“ og orðunum „eða 

Eftirlitsstofnunar EFTA, eftir því sem við á“ bætt við á eftir orðunum „Evrópsku 

verðbréfamarkaðseftirlitsstofnunarinnar“, 

iv) annar málsliður 3. mgr. hljóðar, að því er varðar EFTA-ríkin, sem hér segir:  

„Ákvörðunin skal tilgreina viðfangsefni og tilgang rannsóknarinnar, févíti sem kveðið 

er á um í 61. gr., tiltæk lagaleg úrræði samkvæmt reglugerð (ESB) nr. 1095/2010, eins 

og hún er felld undir EES-samninginn, og réttinn til þess að EFTA-dómstóllinn 

endurskoði ákvörðunina, í samræmi við 36. gr. samnings milli EFTA-ríkjanna um 

stofnun eftirlitsstofnunar og dómstóls.“, 

v) 6. mgr. hljóðar, að því er varðar EFTA-ríkin, sem hér segir: 

„Ef sótt er um þá heimild sem um getur í 5. mgr. skulu landsbundin dómsmálayfirvöld 

sannreyna að ákvörðun Eftirlitsstofnunar EFTA sé ósvikin og að þær þvingunar-

ráðstafanir, sem stefnt er að, séu hvorki handahófskenndar né óhóflegar með hliðsjón af 

viðfangsefni rannsóknarinnar. Við sannprófun sína á meðalhófi þvingunarráðstafana 

getur landsbundið dómsmálayfirvald beðið Eftirlitsstofnun EFTA um ítarlegar 

útskýringar, einkum að því er varðar ástæður þess sem Eftirlitsstofnun EFTA hefur til 

að gruna að brot gegn þessari reglugerð hafi átt sér stað og alvarleika brotsins sem 

grunur er um og eðli afskipta aðila sem falla undir þvingunarráðstafanir. Landsbundin 

dómsmálayfirvöld skulu þó ekki endurskoða nauðsyn þess að gera athugun eða krefjast 

þess að fá upplýsingar úr málsskjali Evrópsku verðbréfamarkaðseftirlitsstofnunarinnar 

eða Eftirlitsstofnunar EFTA. Lögmæti ákvörðunar Eftirlitsstofnunar EFTA er aðeins 

háð endurskoðun EFTA-dómstólsins í samræmi við samning milli EFTA-ríkjanna um 

stofnun eftirlitsstofnunar og dómstóls.“. 

p) Í 56. gr.: 

i) í 1. mgr. er orðunum „eða Eftirlitsstofnun EFTA, ef um er að ræða lögaðila, sem hafa 

staðfestu í EFTA-ríki“ bætt við á eftir orðunum „Evrópsku verðbréfamarkaðs-

eftirlitsstofnuninni“,  

ii) í 1. mgr. er eftirfarandi undirgrein bætt við: 

„Eftirlitsstofnun EFTA skal framsenda Evrópsku verðbréfamarkaðseftirlitsstofnuninni 

upplýsingar sem tekið var við samkvæmt þessari grein án ótilhlýðilegrar tafar.“, 

iii) í 2. til 8. mgr. er orðunum „eða Eftirlitsstofnun EFTA, eftir því sem við á“ bætt við á 

eftir orðunum „Evrópska verðbréfamarkaðseftirlitsstofnunin“ og á eftir orðunum 

„Evrópsku verðbréfamarkaðseftirlitsstofnuninni“ og orðunum „eða Eftirlitsstofnunar 

EFTA, eftir því sem við á“ bætt við á eftir orðunum „Evrópsku verðbréfamarkaðs-

eftirlitsstofnunarinnar“, 

iv) eftirfarandi undirgrein er bætt við í 2. mgr.: 

„Embættismenn og aðrir aðilar sem hafa umboð Evrópsku verðbréfamarkaðs-

eftirlitsstofnunarinnar skulu eiga rétt á að vera Eftirlitsstofnun EFTA til aðstoðar við að 

sinna skyldum sínum samkvæmt þessari grein og eiga rétt á að taka þátt í vettvangs-

skoðunum.“, 

v) annar málsliður 4. mgr. hljóðar, að því er varðar EFTA-ríkin, sem hér segir: 

„Ákvörðunin skal tilgreina viðfangsefni og tilgang skoðunarinnar, dagsetninguna sem 

fyrirhugað er að hefja hana og dagsektir sem kveðið er á um í 61. gr., svo og réttinn til 

endurskoðunar EFTA-dómstólsins á ákvörðuninni, í samræmi við 36. gr. samnings 

milli EFTA-ríkjanna um stofnun eftirlitsstofnunar og dómstóls.“, 

vi) 9. mgr. hljóðar, að því er varðar EFTA-ríkin, sem hér segir: 

„Þar sem sótt er um heimild, eins og um getur í 8. mgr., skulu innlend dóms-

málayfirvöld tryggja að ákvörðun Eftirlitsstofnunar EFTA sé gild og að þær 

þvingunarráðstafanir, sem áformaðar eru, séu hvorki handahófskenndar né óhóflegar 

með hliðsjón af viðfangsefni athugunarinnar. Við sannprófun sína á meðalhófi 

þvingunarráðstafana getur landsbundið dómsmálayfirvald beðið Eftirlitsstofnun EFTA 

um ítarlegar útskýringar, einkum að því er varðar ástæður þess sem Eftirlitsstofnun 

EFTA hefur til að gruna að brot gegn þessari reglugerð hafi átt sér stað og alvarleika 

brotsins sem grunur er um og eðli afskipta aðila sem falla undir þvingunarráðstafanir. 

Landsbundin dómsmálayfirvöld skulu þó ekki endurskoða nauðsyn þess að gera 

athugun eða krefjast þess að fá upplýsingar úr málsskjali Evrópsku verðbréfa-

markaðseftirlitsstofnunarinnar eða Eftirlitsstofnunar EFTA. Lögmæti ákvörðunar 

Eftirlitsstofnunar EFTA er aðeins háð endurskoðun EFTA-dómstólsins í samræmi við 

samning milli EFTA-ríkjanna um stofnun eftirlitsstofnunar og dómstóls.“. 

q) Í 57. gr.: 

i) koma orðin „, Evrópsku verðbréfamarkaðseftirlitsstofnuninni, Eftirlitsstofnun EFTA, 

embættismönnum þeirra“ í stað orðanna „Evrópsku verðbréfamarkaðseftirlits-

stofnuninni, embættismönnum hennar“, 

ii) er orðunum „eða Eftirlitsstofnunar EFTA“ bætt við á eftir orðunum „Evrópsku 

verðbréfamarkaðseftirlitsstofnunarinnar“ þar sem minnst er á stofnunina í annað sinn. 

r) Í 58. gr. er orðunum „Eftirlitsstofnun EFTA“ bætt við á eftir orðunum „Evrópska 

verðbréfamarkaðseftirlitsstofnunin“. 

s) Í 59. gr.: 

i) í 1. mgr. er orðunum „eða Eftirlitsstofnun EFTA, ef um er að ræða aðila, sem hafa 

staðfestu í EFTA-ríki“ bætt við á eftir orðunum „Evrópska verðbréfamarkaðseftirlits-

stofnunin“, 

ii) í 2. og 3. mgr. er orðunum „eða Eftirlitsstofnun EFTA, eftir því sem við á“ bætt við á 

eftir orðunum „Evrópska verðbréfamarkaðseftirlitsstofnunin“ og á eftir orðunum 

„Evrópska verðbréfamarkaðseftirlitsstofnunina“, 

iii) í 4. mgr. er eftirfarandi undirgreinum bætt við:  

„Eftirlitsstofnun EFTA skal, án óhóflegrar tafar, tilkynna hlutaðeigandi afleiðu-

viðskiptaskrá um allar aðgerðir sem gripið hefur verið til skv. 1. mgr. gagnvart 

aðilanum sem ber ábyrgð á brotinu og upplýsa lögbær yfirvöld EFTA-ríkjanna og 

framkvæmdastjórnina um þær. Evrópska verðbréfamarkaðseftirlitsstofnunin skal birta 

opinberlega allar slíkar aðgerðir á vefsetri sínu innan 10 virkra daga frá þeim degi sem 

ákvörðunin sem vísað er til í 1. mgr. var samþykkt. Eftirlitsstofnun EFTA skal einnig 

birta opinberlega á vefsetri sínu allar aðgerðir sínar innan tíu virkra daga frá þeim degi 

er þær voru samþykktar. 

Opinbera birtingin, sem um getur í þriðju undirgrein, skal ná yfir eftirfarandi atriði: 

a) Yfirlýsingu sem staðfestir rétt aðilans sem ber ábyrgð á brotinu til endurskoðunar 

EFTA-dómstólsins á ákvörðuninni. 

b) Ef við á, yfirlýsingu þar sem staðfest er að höfðað hafi verið mál sem um getur í  

a-lið og tilgreint að málarekstur fyrir EFTA-dómstólnum hafi ekki áhrif til 

frestunar. 

c) Yfirlýsingu um að það sé mögulegt fyrir EFTA-dómstólinn að fresta beitingu 

umdeildu ákvörðunarinnar í samræmi við 40. gr. samnings milli EFTA-ríkjanna 

um stofnun eftirlitsstofnunar og dómstóls.“. 

t) Í 60. gr.: 

i) í 1. mgr. er orðunum „eða Eftirlitsstofnun EFTA, ef um er að ræða ytri úttektaraðila eða 

einhvern þeirra aðila sem um getur í 1. mgr. 54. gr. sem hafa staðfestu í EFTA-ríki“ 

bætt við á eftir orðunum „Evrópska verðbréfamarkaðseftirlitsstofnunin“, 

ii) í 2. og 4. mgr. er orðunum „eða Eftirlitsstofnun EFTA, eftir því sem við á“ bætt við á 

eftir orðunum „Evrópska verðbréfamarkaðseftirlitsstofnunin“. 

u) Í 61. gr.: 

i) í 1. mgr. er orðunum „eða Eftirlitsstofnun EFTA, ef um er að ræða aðila, sem hafa 

staðfestu í EFTA-ríki“ bætt við á eftir orðunum „Evrópska verðbréfamarkaðs-

eftirlitsstofnunin“, 

ii) í fyrsta málslið 4. mgr. er orðunum „eða Eftirlitsstofnunar EFTA, eftir því sem við á“ 

bætt við á eftir orðunum „ákvörðun Evrópsku verðbréfamarkaðseftirlitsstofnunarinnar“, 

iii) í öðrum málslið 4. mgr. er orðunum „eða Eftirlitsstofnun EFTA, eftir því sem við á“ 

bætt við á eftir orðinu „Evrópska verðbréfamarkaðseftirlitsstofnunin“. 

v) Í 62. gr.: 

i) eftirfarandi undirgrein er bætt við í 1. mgr.: 

„Eftirlitsstofnun EFTA skal einnig gera opinberar sektir og févíti sem stofnunin hefur 

lagt á skv. 60. og 61. gr. í samræmi við skilyrðin sem mælt er fyrir um í þessari grein 

að því er varðar birtingu upplýsinga um sektir og févíti sem Evrópska verðbréfa-

markaðseftirlitsstofnunin leggur á.“, 

ii) í 4. mgr. er eftirfarandi undirgrein bætt við: 

„Fastanefnd EFTA-ríkjanna skal ákvarða hvernig úthluta skal fjárhæðum sekta og 

févíta sem Eftirlitsstofnun EFTA innheimtir.“, 

iii) í 5. mgr. er eftirfarandi undirgrein bætt við: 

„Ef Eftirlitsstofnun EFTA ákveður að leggja ekki á sektir eða dagsektir við lok 

rannsóknar skal hún upplýsa Evrópsku verðbréfamarkaðseftirlitsstofnunina, fastanefnd 

EFTA-ríkjanna og lögbær yfirvöld EFTA-ríkisins sem um ræðir um það og setja fram 

ástæður ákvörðunar sinnar.“.  

w) Í 63. gr.: 

i) eftirfarandi undirgrein er bætt við í 1. mgr.: 

„Ef Eftirlitsstofnun EFTA verður þess áskynja við skyldustörf sín samkvæmt þessari 

reglugerð að sterkar vísbendingar séu um mögulega málavexti sem geta falið í sér eitt 

eða fleiri þeirra brota sem talin eru upp í 1. mgr. 60. gr. skal stofnunin skipa óháðan 

rannsakanda innan Eftirlitsstofnunar EFTA til að rannsaka málið, eftir samráð við 

Evrópsku verðbréfamarkaðseftirlitsstofnunina. Rannsakandinn skal hvorki taka þátt í né 

hafa tekið beint eða óbeint þátt í eftirliti eða skráningarferli á viðkomandi ytri 

úttektaraðila og skal sinna skyldum sínum óháð stjórn Eftirlitsstofnunar EFTA og stjórn 

Evrópsku verðbréfamarkaðseftirlitsstofnunarinnar.“, 

ii) í 2., 5. og 7. mgr., að því er varðar EFTA-ríkin, bætast orðin „og Eftirlitsstofnun 

EFTA“ við á eftir orðunum „stjórn Evrópsku bankaeftirlitsstofnunarinnar“ og orðin „og 

Eftirlitsstofnunar EFTA“ á eftir orðunum „stjórnar Evrópsku verðbréfamarkaðseftirlits-

stofnunarinnar“, 

iii) í 4. mgr., að því er varðar EFTA-ríkin, orðast „Evrópska verðbréfamarkaðseftirlits-

stofnunin hefur safnað við eftirlitsstarfsemi sína“ sem „Evrópska verðbréfamarkaðs-

eftirlitsstofnunin og Eftirlitsstofnun EFTA hafa safnað við eftirlitsstarfsemi sína“, 

iv) í 8. mgr. er eftirfarandi undirgreinum bætt við, að því er varðar EFTA-ríkin: 

„Á grundvelli skýrslunnar með niðurstöðum rannsakanda og, ef hlutaðeigandi aðilar 

óska eftir því, eftir að hafa veitt aðilunum áheyrn í samræmi við 64. gr., skal 

Eftirlitsstofnunar EFTA ákveða hvort aðilarnir sem falla undir rannsóknirnar hafi 

framið eitt eða fleiri þeirra brota sem skráð eru í 1. mgr. 60. gr. og, ef svo er, grípa til 

eftirlitsráðstafana í samræmi við 59. gr. og beita sektum í samræmi við 60. gr. 

Eftirlitsstofnun EFTA skal láta Evrópsku verðbréfamarkaðseftirlitsstofnuninni í té allar 

upplýsingar og málsskjöl sem eru nauðsynleg til að hún geti sinnt skyldum sínum 

samkvæmt þessari málsgrein.“, 

v) í 9. mgr. er orðunum „eða Eftirlitsstofnunar EFTA“ bætt við á eftir orðunum „stjórnar 

Evrópsku verðbréfamarkaðseftirlitsstofnunarinnar“, 

vi) í 11. mgr. er orðunum „eða Eftirlitsstofnun EFTA, eftir því sem við á“ bætt við á eftir 

orðunum „Evrópska verðbréfamarkaðseftirlitsstofnunin“. 

x) Í 64. gr.: 

i) í 1. mgr. er eftirfarandi undirgreinum bætt við: 

„Áður en Evrópska verðbréfamarkaðseftirlitsstofnunin semur drög fyrir Eftirlitsstofnun 

EFTA skv. 59., 60. og 61. gr., skal Evrópska verðbréfamarkaðseftirlitsstofnunin gefa 

aðilunum sem falla undir slíka ákvörðun tækifæri til að skýra frá sjónarmiðum sínum 

varðandi niðurstöður hennar. Evrópska verðbréfamarkaðseftirlitsstofnunin skal 

einungis byggja drög sín á niðurstöðum sem aðilarnir hafa fengið tækifæri til að tjá sig 

um. 

Eftirlitsstofnun EFTA skal byggja ákvarðanir sínar skv. 59., 60. og 61. gr. á 

niðurstöðum sem þeir aðilar sem falla undir slíkar ákvarðanir hafa fengið tækifæri til 

að tjá sig um.“, 

ii) í 2. til 3. mgr. er orðunum „eða Eftirlitsstofnun EFTA, eftir því sem við á“ bætt við á 

eftir orðunum „Evrópsku verðbréfamarkaðseftirlitsstofnuninni“ og orðunum „eða 

Eftirlitsstofnunar EFTA, eftir því sem við á“ bætt við á eftir orðunum „Evrópsku 

verðbréfamarkaðseftirlitsstofnunarinnar“, 

iii) í 3. mgr. koma orðin „málsskjölum Evrópsku verðbréfamarkaðseftirlitsstofnunarinnar 

og Eftirlitsstofnunar EFTA“ í stað orðanna „málsskjölum Evrópsku verðbréfamarkaðs-

eftirlitsstofnunarinnar“, 

y) Í 1. mgr. 66. gr. er eftirfarandi undirgrein bætt við:  

„Eftirlitsstofnun EFTA skal, að því er varðar ytri úttektaraðila sem hafa staðfestu í EFTA-

ríki, innheimta gjöld í samræmi við þessa reglugerð og framseldu reglugerð framkvæmda-

stjórnarinnar sem um getur í 3. mgr.“. 

z) Í 2. mgr. 67. gr. er orðunum „eða Eftirlitsstofnunar EFTA, eftir því sem við á“ bætt við á 

eftir orðunum „Evrópsku verðbréfamarkaðseftirlitsstofnunarinnar“.“ 

2. gr. 

Texti reglugerða (ESB) 2023/2631 og (ESB) 2023/2869, sem verður birtur í EES-viðbæti við Stjórnar-

tíðindi Evrópusambandsins, er gildur á íslensku og norsku. 

3. gr. 

Ákvörðun þessi öðlast gildi 25. október 2025, að því tilskildu að allar tilkynningar samkvæmt 1. mgr. 

103. gr. EES-samningsins hafi farið fram (). 

4. gr. 

Ákvörðun þessi skal birt í EES-deild Stjórnartíðinda Evrópusambandsins og EES-viðbæti við þau. 

Gjört í Brussel, 24. október 2025 

Fyrir hönd sameiginlegu EES-nefndarinnar 

Stefán Haukur Jóhannesson 

Formaður 

  

() Stjórnskipuleg skilyrði gefin til kynna. 

Yfirlýsing EFTA-ríkjanna vegna ákvörðunar nr. 243/2025 um að fella  

reglugerð Evrópuþingsins og ráðsins (ESB) 2023/2631 inn í samninginn 

Reglugerð (ESB) 2023/2631 kveður einkum á um notkun á þjónustu ytri úttektaraðila þriðju landa og 

mælir fyrir um reglur um þriðju lönd að því er varðar ytri úttektaraðila á grundvelli jafngildismats, 

viðurkenningar eða stuðnings en samkvæmt þeim er ytri úttektaraðilum þriðju landa heimilt að veita ytri 

úttektarþjónustu. Reglugerð sú er felld inn í EES-samninginn með fyrirvara um gildissvið EES-

samningsins að því er varðar samskipti við ríki utan Evrópska efnahagssvæðisins. 


